
	1․ Բնապահպանության և ընդերքի տեսչական մարմին 
	22 դեկտեմբեր 2023թ.
Գրություն N 01/29․3/3/7016-2023

	
	

	          Ի պատասխան Ձեր՝ 2023 թվականի դեկտեմբերի 20-ի թիվ 1/17․1/15900-2023 գրության` հայտնում եմ, որ Բնապահպանության և ընդերքի տեսչական մարմինը «Կառավարության մի շարք որոշումներում փոփոխություններ և լրացումներ կատարելու մասին» Կառավարության որոշման նախագծի վերաբերյալ առաջարկություններ և դիտողություններ չունի։

 
	  Ընդունվել է ի գիտություն։


	2․ Կրթության, գիտության, մշակույթի եվ սպորտի նախարարություն

	27 դեկտեմբեր 2023

	
	Գրություն № 01/18.2/37247-2023


	Ի պատասխան վերը նշված գրության՝ հայտնում եմ, որ ՀՀ կրթության, գիտության, մշակույթի և սպորտի նախարարությունը «Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» կառավարության որոշման նախագիծ վերաբերյալ  առաջարկություններ և դիտողություններ չունի:

	Ընդունվել է ի գիտություն։

	3․ Տարածքային կառավարման և ենթակառուցվածքների նախարարություն
	29 դեկտեմբեր 2023

	
	Գրություն № ԳՍ/21.1/40194-2023

	Տարածքային կառավարման և ենթակառուցվածքների նախարարությունը «Կառավարության մի շարք որոշումներում փոփոխություններ և լրացումներ կատարելու մասին» Կառավարության որոշման նախագծի վերաբերյալ դիտողություններ և առաջարկություններ չունի։
	Տեղեկացնում ենք, որ Նախագիծը քննարկման նպատակով ներկայացվել է ՀՀ մարզպետների աշխատակազմեր և Երևանի քաղաքապետարան:
	Կից ներկայացնում ենք Երևանի քաղաքապետարանի դիրքորոշումը:
Հարգելի՛ պարոն Սանոսյան,
[bookmark: _Hlk154403119]       Ձեր 21.12.2023 թվականի N ԳՍ/15.3/39349-2023 գրությամբ ներկայացված «Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում եմ, որ «Էկոպարեկային ծառայության մասին» օրենքն ընդունվել է 2023 թվականի նոյեմբերի 22-ին և ուժի մեջ է մտնում 2024 թվականի հունվարի 1-ից: Նշված օրենքն ունի «Եզրափակիչ մաս և անցումային դրույթներ» գլուխ, որի 35-րդ հոդվածի 2-րդ մասի համաձայն՝ էկոպարեկային ծառայության կանոնադրությունը, հաստիքացուցակը, ծառայողների քանակը հաստատվում են տվյալ օրենքն ուժի մեջ մտնելուց հետո մեկամսյա ժամկետում, իսկ  5-րդ մասով սահմանվել է, որ նույն օրենքով սահմանված այլ իրավական ակտերն ընդունվում են նույն օրենքն ընդունվելուց հետո՝ վեցամսյա ժամկետում:
	«Նորմատիվ իրավական ակտերի մասին» օրենքի 13-րդ հոդվածի  1-ին մասով սահմանված է, որ ենթաօրենսդրական նորմատիվ իրավական ակտ կարող է ընդունվել նաև այն օրենսդրական ակտի հիման վրա, որն ընդունվել, սակայն դեռևս ուժի մեջ չի մտել, եթե օրենսդրական ակտով (բացառությամբ Սահմանադրության) սահմանված 
նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ:
	Հաշվի առնելով Նախագծի կարգավորման առարկան, ինչպես նաև այն հանգամանքը, որ Նախագծի ընդունումը սահմանված չէ «Էկոպարեկային ծառայության մասին» օրենքով, հայտնում եմ, որ Նախագիծը կարող է ընդունվել միայն նշված օրենքն ուժի մեջ մտնելուց և նույն օրենքի 35-րդ հոդվածի 2-րդ մասով նախատեսված իրավական ակտերն ընդունվելուց հետո:

	««Հայաստանի Հանրապետության կառավարության մի շարք որոշումներում փոփոխություններ եվ լրացումներ կատարելու մասին կառավարության որոշման նախագծի (այսուհետ՝ նախագիծ) ուժի մեջ մտնելու ժամկետն ևս նախատեսված է 2024 թվականի հունվարի 1-ից, այսինք «Էկոպարեկային ծառաության մասին» օրենքի (այսուհետ՝ Օրենք) ուժի մեջ մտնելու ժամկետին համապատասխան։ Իսկ ինչ վերաբերվում է Օրենքի անցումային դրույթներով սահմանված ենթաօրենսդրական ակտերի ընդունման ժամկետներին, տեղեկացնում ենք, որ նախագիծը օրենքի կիրարկումն ապահովող միջոցառումների ցանկում նախատեսված չէ և փոխկապակցված չէ վերջիններիս հետ։

	4․ Արդարադատության նախարարություն
	05 հունվար 2024

	
	Գրություն № 417-2024

	«Հայաստանի Հանրապետության կառավարության մի շարք որոշումներում փոփոխություններ եվ լրացումներ կատարելու մասին» Հայաստանի Հանրապետության կառավարության որոշման նախագծի (Այսուհետ՝ Նախագիծ) վերաբերյալ հայտնում ենք հետևյալը՝ 
	Նախագծով նախատեսվում է փոփոխություններ և լրացումներ կատարել Հայաստանի Հանրապետության կառավարության 2002 թվականի հուլիսի 18-ի «Արգելոցապարկային համալիր» պետական հիմնարկը վերակազմակերպելու մասին» N 1046-Ն, Հայաստանի Հանրապետության կառավարության 2002 թվականի մայիսի 30-ի ««Սևան» ազգային պարկ» պետական հիմնարկը վերակազմակերպելու, «Սևան» ազգային պարկի կանոնադրությունը հաստատելու մասին» N 927-Ն, Հայաստանի Հանրապետության կառավարության 2002 թվականի մայիսի 11-ի «Դիլիջան» ազգային պարկի կանոնադրությունը հաստատելու մասին» N 920-Ն, Հայաստանի Հանրապետության կառավարության 2002 թվականի մայիսի 30-ի «Խոսրովի պետական արգելոց» պետական հիմնարկը վերակազմակերպելու և «Խոսրովի անտառ» պետական արգելոցի կանոնադրությունը հաստատելու մասին» N 925-Ն որոշումներում:
	Այս առումով անհրաժեշտ ենք համարում անդրադառնալ այն հանգամանքին, որ որոշումների նախաբաններում որպես լիազորող նորմ նշված են «Բնության հատուկ պահպանվող տարածքների մասին» և «Պետական ոչ առևտրային կազմակերպությունների մասին» Հայաստանի Հանրապետության օրենքները:	
	Մինչդեռ «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ Նորմատիվ իրավական ակտը կարող է պարունակել նախաբան, որը սահմանում է իրավական ակտի ընդունման նպատակներն ու պատճառները: Նախաբանը չի շարադրվում առանձին հոդվածով, չի համարակալվում և չի բաժանվում հոդվածների (կետերի): Նախաբանով չեն սահմանվում նորմատիվ դրույթներ: Ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Ենթաօրենսդրական նորմատիվ իրավական ակտ կարող է ընդունվել նաև այն օրենսդրական ակտի հիման վրա, որն ընդունվել, սակայն դեռևս ուժի մեջ չի մտել, եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ:
	Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
	Նկատի ունենալով վերոշարադրյալ կարգավորումները՝ հարկ ենք համարում նշել, որ վերոնշյալ որոշումների լիազորող նորմերը չեն համապատասխանում Սահմանադրությանը և «Նորմատիվ իրավական ակտերի մասին» օրենքի պահանջներին, քանի որ հստակ և որոշակի չեն, հետևաբար՝ որոշումների լիազորող նորմերն անհրաժեշտ է վերանայել:
	Անհրաժեշտ ենք համարում անդրադառնալ նաև Հայաստանի Հանրապետության կառավարության 2003 թվականի հուլիսի 3-ի «Որդան կարմիր» պետական արգելավայրի կանոնադրությունը հաստատելու մասին» N 830-Ն և Հայաստանի Հանրապետության կառավարության 2009 թվականի ապրիլի 16-ի «Արփի լիճ» ազգային պարկ ստեղծելու, «Արփի լիճ» ազգային պարկի կանոնադրությունը հաստատելու մասին N 405-Ն որոշումներին, որոնցում նշում կատարված չէ որևէ նորմի, որը լիազորում է հաստատել համապատասխան կանոնադրությունները: 
	Հետևաբար՝ հայտնում ենք, որ որոշումների նախաբաններում անհրաժեշտ է հղում կատարել նաև «Բնության հատուկ պահպանվող տարածքների մասին» Հայաստանի Հանրապետության օրենքի 8-րդ հոդվածի համապատասխան դրույթին:

	1․ Ընդունվել է, կատարվել են համապատասխան փոփոխություններ։



